
རྒྱལ་ནང་གསར་འགྱུར།2 2024ལོའི་ཟླ་8ཚེས་6
རེས་གཟའ་མིག་དམར།

པར་ངོས་འདིའི་འགན་འཁུར་རྩོམ་སྒྲིག་པ། བསྟན་རྡོར།

དབྱར ་ དུས ་
སུ། མི་རྣམས་ཀྱིས་
ཆུ་རྩེད་རྩེད་ནས་སོས་
དལ་དང་བསིལ་བར་
ལོངས་སུ་སྤྱོད་ཀྱི་ཡོད།

པར་འདི་ནི་ཟླ་8
པའི ་ ཚེ ས ་ 4ཉིན །
གྲོགས་པོ་ཆུང་ཆུང་
འགས་ཧྲན་ཏུང་ཞིང་
ཆེན་ཐེང་ཀྲོའུ་གྲོང་
ཁྱེར་ཤིན་དབྱིན་ཐའེ་
ཆུ་ཚན་སྤྲོ་གསེང་གླིང་
གི་ཆུ་ཐོག་དགའ་ཚལ་
དུ་ཆུ་རྩེད་རྩེ་བཞིན་
པའི་རྣམ་པ་ཡིན་པ།

（བསྟན་རྡོར་
གྱིས་སྒྱུར་ཞུས་བྱས）

དབྱར་དུས་སུ་ཆུ་རྩེད་རྩེད་ནས་བསིལ་བའི་སྤྲོ་སྣང་ལ་རོལ་བ།

ཤིན་ཧྭ་གསར་འགྱུར་ཁང་པེ་ཅིང་ནས་ཟླ་8ཚེས་4
ཉིན་གློག་འཕྲིན་འབྱོར་གསལ། 《གཏན་འབེབས》ནང་
སྒྱུར་བཅོས་སྒོ་དབྱེ་བྱས་ཚུན་དང་ལྷག་པར་དུ་དུས་རབས་
གསར་པར་ཕྱོགས་ཡོངས་ནས་སྒྱུར་བཅོས་ཟབ་ཏུ་གཏོང་
བའི་རྩ་ཆེའི་ཉམས་མྱོང་ཕྱོགས་སྡོམ་དང་བེད་སྤྱོད་བྱེད་
པའི་ཐད། ཕྱོགས་ཡོངས་ནས་སྒྱུར་བཅོས་སྔར་བས་ཟབ་
ཏུ་གཏོང་བར་བརྩི་སྲུང་ཞུ་དགོས་པའི་མཐའ་འཁྱོངས་
དྲུག་གི་རྩ་དོན་གལ་ཆེན་བཏོན་ཡོད། རྩ་དོན་གལ་ཆེན་
དེ་དག་ལ་གོ་བ་ཡང་དག་ལེན་པ་དང་ཁོང་དུ་ཆུད་པར་
བྱས་ཚེ། སྒྱུར་བཅོས་མུ་མཐུད་ཟབ་ཏུ་གཏོང་བར་སྐུལ་
འདེད་དང་འབྲེལ་ལེགས་འགྲུབ་ཡོང་བར་འགན་ལེན་གྱི་
དོན་སྙིང་གལ་ཆེན་ལྡན་ཡོད།

དང་པོ། ཏང་གིས་ཁྱོན་ཡོངས་ལ་འགོ་ཁྲིད་བྱ་རྒྱུ་
མཐའ་འཁྱོངས་དང་། ཏང་ཀྲུང་དབྱང་གི་དབང་གྲགས་
དང་གཅིག་སྡུད་གཅིག་གྱུར་གྱི་འགོ་ཁྲིད་མཐའ་གཅིག་ཏུ་
བྱེད་པ། ཏང་གིས་སྤྱི་ཡོངས་སྟངས་འཛིན་དང་ཕྱོགས་
ཁག་མཐུན་སྦྱོར་བྱེད་པའི་འགོ་ཁྲིད་ཀྱི་སྲོག་ཤིང་ནུས་པ་
འདོན་སྤེལ་བྱེད་པ། ཏང་གི་འགོ་ཁྲིད་དེ་སྒྱུར་བཅོས་ཀྱི་
ཕྱོགས་གང་ཅིའི་བརྒྱུད་རིམ་ཧྲིལ་པོར་ཁྱབ་པ་བཅས་བྱས་
ཏེ། སྒྱུར་བཅོས་ཀྱི་ཐོག་མཐའ་བར་གསུམ་དུ་ཡང་དག་
པའི་ཆབ་སྲིད་ཀྱི་ཁ་ཕྱོགས་དེད་ནས་མདུན་སྐྱོད་བྱེད་པར་
འགན་ལེན་ཏན་ཏིག་བྱེད་དགོས་པའི་ཐད། ཏང་གི་འགོ་
ཁྲིད་ནི་ང་ཚོའི་ཆབ་སྲིད་ཀྱི་དགེ་མཚན་ཆེ་ཤོས་ཡིན་པ་
དང་། རང་རྒྱལ་གྱི་སྒྱུར་བཅོས་སྒོ་དབྱེར་བདེ་བླག་ངང་
སྐུལ་འདེད་གཏོང་བའི་རྩ་བའི་འགན་ལེན་ཡིན། ཏང་གི་
ཚོགས་ཆེན་བཅོ་བརྒྱད་པ་འཚོགས་ཚུན། དཀའ་ཚེགས་
ཆེ་ཞིང་ལྗིད་རྫོབ་ཆེ་བའི་སྒྱུར་བཅོས་ཀྱི་ལས་འགན་དང་
ཉེན་ཁ་དང་འགྲན་སློང་སྣ་ཚོགས་ཀྱི་མདུན་དུ་ཏང་ཀྲུང་
དབྱང་གིས་དར་ཆ་བསྒྲེངས་ནས་ཁ་ཕྱོགས་གཏན་འཁེལ་
དང་བཀོད་སྒྲིག་གནང་སྟེ། གོང་ནས་འོག་བར་གཅིག་
སྡུད་གཅིག་གྱུར་གྱི་སྒྱུར་བཅོས་འགོ་ཁྲིད་ཀྱི་སྒྲིག་སྲོལ་དང་
ལམ་སྲོལ་བཙུགས་པ་དང་། སྤྱི་ཁྱབ་ཧྲུའུ་ཅི་ཞི་ཅིན་ཕིང་
སྐུ་ངོ་མས་བཀོད་འདོམས་གནང་ནས་སྒྱུར་བཅོས་ཀྱི་ལས་
དོན་ལ་མཛུབ་སྟོན་དང་སྐུལ་འདེད་བཏང་བ། སྒྱུར་
བཅོས་གལ་ཆེན་དང་། འགག་རྩ་གལ་ཆེན། གནད་
དོན་གལ་ཆེན་བཅས་མང་པོའི་ཐད་འཕྲལ་ཐག་ཆོད་པོས་
ཇུས་ཐག་བཅད་གནང་བས། སྒྱུར་བཅོས་ལ་ཆེས་སྟོབས་
དང་ལྡན་པའི་འགོ་ཁྲིད་ཀྱི་འགན་སྲུང་འདོན་སྤྲོད་བྱས་
ཡོད། ཕྱོགས་ཡོངས་ནས་སྒྱུར་བཅོས་ཟབ་ཏུ་གཏོང་བར་
སྔར་བཞིན་ཆབ་སྲིད་ཀྱི་དགེ་མཚན་འདི་འདོན་སྤེལ་
ལེགས་པོ་བྱས་ཏེ། ཏང་གི་འགོ་ཁྲིད་དེ་སྒྱུར་བཅོས་ཀྱི་
ཕྱོགས་གང་ཅིའི་བརྒྱུད་རིམ་ཧྲིལ་པོར་ཁྱབ་པར་བྱས་ནས་

སྒྱུར་བཅོས་ཀྱི་ཐོག་མཐའ་བར་གསུམ་དུ་ཡང་དག་པའི་
ཆབ་སྲིད་ཀྱི་ཁ་ཕྱོགས་དེད་ནས་མདུན་སྐྱོད་བྱེད་དགོས།

གཉིས་པ། མི་དམངས་ལྟེ་བར་འཛིན་རྒྱུ་མཐའ་
འཁྱོངས་དང་། མི་དམངས་ཀྱི་བྱེད་པོའི་གནས་བབ་དང་
གསར་གཏོད་ཀྱི་སྙིང་སྟོབས་ལ་བརྩི་འཇོག་བྱས་ཏེ། མི་
དམངས་ཀྱི་རེ་འབོད་དང་སྒྱུར་བཅོས་ལ་ལན་ཡོད་པར་
བྱེད་དགོས་པ་དང་། སྒྱུར་བཅོས་མི་དམངས་ཀྱི་ཆེད་དུ་
དང་། སྒྱུར་བཅོས་མི་དམངས་ལ་བརྟེན་པ། སྒྱུར་
བཅོས་ཀྱི་གྲུབ་འབྲས་མི་དམངས་ཀྱིས་མཉམ་སྤྱོད་ཐུབ་པ་
བཅས་བྱེད་དགོས་པའི་ཐད། མི་དམངས་ལྟེ་བར་འཛིན་
པ་ནི་སྒྱུར་བཅོས་ཀྱི་རྩ་བའི་ལངས་ཕྱོགས་ཡིན། རང་
རེའི་ཏང་གིས་ཕྱོགས་ཡོངས་ནས་སྒྱུར་བཅོས་ཟབ་ཏུ་
གཏོང་བར་སྐུལ་འདེད་བཏང་སྟེ། སྤྱི་ཚོགས་དྲང་བཞག་
བདེན་སྐྱོང་ལ་སྐུལ་འདེད་གཏོང་བ་དང་། མི་དམངས་
བདེ་སྐྱིད་ཡོང་བར་སྐུལ་འདེད་གཏོང་བ་དེ་འགོ་འཛུགས་
ས་དང་གཞི་ཚུགས་སར་བརྩི་བ་དང་། མི་དམངས་ཀྱི་
ཐོབ་སྣང་དང་། བདེ་སྣང་། སྐྱིད་སྣང་བཅས་གོང་
མཐོར་གཏོང་བ་དེ་སྒྱུར་བཅོས་ཀྱི་ཕན་འབྲས་ལ་ཞིབ་
བཤེར་བྱེད་པའི་རྩ་བའི་ཚད་གཞིར་བརྩིས་ནས་སྒྱུར་
བཅོས་དང་འཆར་འགོད་བྱེད་པར་མི་དམངས་ཀྱི་བློ་གྲོས་
བསྡུ་ལེན་དང་། སྒྱུར་བཅོས་ལ་སྐུལ་འདེད་གཏོང་བར་
མི་དམངས་ཀྱི་སྟོབས་ཤུགས་གཅིག་ཏུ་བསྒྲིལ་བ། སྒྱུར་
བཅོས་ལ་ཞིབ་བཤེར་བྱེད་པར་མི་དམངས་ཀྱི་ཤན་འབྱེད་
ལ་བརྟེན་དགོས་པ་བཅས་མི་དམངས་མང་ཚོགས་ཀྱི་བརྩི་
བཀུར་མཐའ་གཅིག་ཏུ་ཐོབ་པར་བྱེད་དགོས། ཕྱོགས་
ཡོངས་ནས་སྒྱུར་བཅོས་ཟབ་ཏུ་གཏོང་བའི་ལས་འགན་ཇི་
ཙམ་གྱི་ལྕི་བ་ཡོད་པ་དེ་ཙམ་གྱིས་མི་དམངས་ཀྱི་ལངས་
ཕྱོགས་སུ་བརྟན་པོར་ལངས་དགོས་ཤིང་། མི་དམངས་ཀྱི་
བྱེད་པོའི་གོ་གནས་དང་གསར་གཏོད་ཀྱི་སྙིང་སྟོབས་ལ་
བརྩི་འཇོག་བྱས་ཏེ། མི་དམངས་ཀྱི་རེ་འབོད་ཡོད་པ་
དང་སྒྱུར་བཅོས་ལ་ལན་ཡོད་པ་མཐའ་འཁྱོངས་བྱས་ནས་
དམངས་ཀྱི་བློ་གྲོས་བསྡུ་རུབ་དང་དམངས་སེམས་གོང་
བུར་འགྲིལ་མཁས་པ་བྱས་ཐོག་སྒྱུར་བཅོས་ཀྱི་གྲུབ་འབྲས་
མི་དམངས་ཡོངས་ལ་སྔར་ལས་མང་བ་དང་སྔར་ལས་འདྲ་
མཉམ་ཡོང་བར་བྱེད་དགོས།

གསུམ་པ། གཞུང་འཁྱོངས་གསར་གཏོད་མཐའ་
འཁྱོངས་དང་། ཀྲུང་གོའི་ཁྱད་ཆོས་ལྡན་པའི་སྤྱི་ཚོགས་
རིང་ལུགས་ལ་གཡོ་འགུལ་མེད་པ་མཐའ་འཁྱོངས། དུས་
རབས་ཀྱི་གོམ་འགྲོས་དང་བསྟུན་པ། ལག་ལེན་གྱི་འཕེལ་
རྒྱས་དང་བསྟུན་པ། གནད་དོན་གྱི་སྟོན་ཕྱོགས་མངོན་
གསལ་དོད་པ། འགོ་འཛུགས་ས་གསར་པའི་ཐོག་རིགས་
པའི་གཞུང་ལུགས་གསར་གཏོད་དང་། ལག་ལེན་གསར་

གཏོད། ལམ་ལུགས་གསར་གཏོད། རིག་གནས་གསར་
གཏོད། དེ་མིན་ཕྱོགས་ཁག་གི་གསར་གཏོད་བཅས་ལ་
སྐུལ་འདེད་གཏོང་དགོས་པའི་ཐད། གཞུང་འཁྱོངས་
གསར་གཏོད་བྱ་རྒྱུ་ནི་སྒྱུར་བཅོས་ཀྱི་ངོ་བོའི་བླང་བྱ་
ཡིན། དུས་རབས་གསར་པ་ཤར་ཚུན། སྒྱུར་བཅོས་
དང་འཕེལ་རྒྱས་ལ་དུས་བབ་གསར་པ་དང་འགྲན་སློང་
གསར་པ་འཕྲད་ཡོད། རང་རེའི་ཏང་གིས་ཐོག་མཐའ་
བར་གསུམ་དུ་ཡང་དག་པའི་ཁ་ཕྱོགས་དེད་ནས་སྒྱུར་
བཅོས་གསར་གཏོད་ལ་སྐུལ་འདེད་བཏང་སྟེ། སྒོ་སྡོམ་
མཁྲེགས་བཟུང་གི་ལམ་རྙིང་པར་མི་བསྐྱོད་པར་མ་ཟད།
དར་ཆ་བརྗེ་སྒྱུར་གྱི་ལོག་ལམ་དུ་ཡང་མི་བསྐྱོད་པར།
སྔར་བྱུང་མྱོང་མེད་པའི་ཆོད་སེམས་དང་ཤུགས་ཚད་ལ་
བརྟེན་ནས་བསམ་བློའི་འདུ་ཤེས་ཀྱི་འཆིང་རྒྱ་ལས་གྲོལ་བ་
དང་ ། ཁེ ་ཕན་མཁྲེགས་འགྱུར་གྱི་ར ་བ ་གཏོར་བ།
ཕྱོགས་གང་ཅིའི་ཐད་ཀྱི་སྒྲིག་སྲོལ་དང་ལམ་སྲོལ་གྱི་འགོག་
རྐྱེན་མེད་པར་བཟོས་པ་བཅས་བྱས་ནས་རང་རྒྱལ་གྱི་སྒྱུར་
བཅོས་སྒོ་དབྱེའི་རྣམ་པ་གསར་རྐྱང་ཞིག་བཏོད་ཡོད།
ཕྱོགས་ཡོངས་ནས་སྒྱུར་བཅོས་སྔར་བས་ཟབ་ཏུ་གཏོང་
དགོས་ན། ཐབས་ལམ་མི་འགྱུར་བ་དང་ཕུགས་འདུན་ལ་
འགྱུར་བ་མེད་པའི་སྟོབས་ཤུགས་ཆེན་པོ་ཡོད་དགོས་པ་
དང་། གཞི་རྩའི་རྩ་དོན་བཞི་མཐའ་འཁྱོངས་དང་གདེང་
ཚོད་བཞི་བརྟན་པོ་ཡོང་བར་གཡོ་འགུལ་མི་ཐེབས་པ་
མཐའ་འཁྱོངས་བྱེད་དགོས་ལ་གསར་གཏོད་བྱེད་ཕོད་པ་
དང་འགག་སྒྲོལ་བྱེད་ཕོད་པའི་བློ་སྟོབས་ཀྱང་ཡོད་པར་
བྱས་ཏེ། སྒྱུར་བཅོས་ལ་རྒྱུན་ཆད་མེད་པར་འགག་སྒྲོལ་
གསར་པ་ཡོང་བར་སྐུལ་འདེད་གཏོང་དགོས།

བཞི་པ། ལམ་ལུགས་འཛུགས་སྐྱོང་བྱེད་པ་གཙོ་
གནད་དུ་འཛིན་རྒྱུ་མཐའ་འཁྱོངས་དང་། རྩེ་རིམ་ཇུས་
འགོད་དང་སྤྱི་ཡོངས་ཀྱི་འཆར་འགོད་ལ་ཤུགས་སྣོན་རྒྱག་
པ། གཏོར་འཛུགས་མཉམ་དུ་སྤེལ་བ། སྔོན་འཛུགས་
རྗེས་གཏོར། རྩ་བའི་ལམ་ལུགས་བརྟན་པོར་འཛུགས་
པ། གཞི་རྩའི་ལམ་ལུགས་འཐུས་ཚང་དུ་གཏོང་བ།
ལམ་ལུགས་གལ་ཆེན་གསར་གཏོད་བཅས་བྱེད་དགོས་པའི་
ཐད། ལམ་ལུགས་འཛུགས་སྐྱོང་བྱེད་པ་གཙོ་གནད་དུ་
འཛིན་རྒྱུ་མཐའ་འཁྱོངས་བྱ་རྒྱུ་ནི་དུས་རབས་གསར་པར་
ཕྱོགས་ཡོངས་ནས་སྒྱུར་བཅོས་ཟབ་ཏུ་གཏོང་བའི་ཁྱད་
ཆོས་མངོན་གསལ་དོད་པོ་ཞིག་ཡིན། རང་རེའི་ཏང་གིས་
ཕྱོགས་ཡོངས་ནས་སྒྱུར་བཅོས་ཟབ་ཏུ་གཏོང་བར་སྐུལ་
འདེད་གཏོང་བའི་སྤྱིའི་དམིགས་ཡུལ་ནི་ཀྲུང་གོའི་ཁྱད་
ཆོས་ལྡན་པའི་སྤྱི་ཚོགས་རིང་ལུགས་ཀྱི་ལམ་ལུགས་འཐུས་
ཚང་དང་འཕེལ་རྒྱས་སུ་གཏོང་རྒྱུ་དང་།

（པར་ངོས་གསུམ་པར་གཟིགས）

ཕྱོགས་ཡོངས་ནས་སྒྱུར་བཅོས་སྔར་བས་ཟབ་ཏུ་གཏོང་བའི་རྩ་དོན་ལ་དམ་འཛིན་ཇི་འདྲ་བྱེད་དགོས།

ཤིན་ཧྭ་གསར་འགྱུར་ཁང་སི་ཁྲོན་
དར་རྩེ་མདོ་ནས་ཟླ་8ཚེས་4ཉིན་གློག་
འཕྲིན་འབྱོར་གསལ། གསར་འགོད་
པས་སི་ཁྲོན་ཞིང་ཆེན་དཀར་མཛེས་བོད་
རིགས་རང་སྐྱོང་ཁུལ་དར་རྩེ་མདོ་གྲོང་ཁྱེར་
ལ་ཟླ་8ཚེས་30ཉིན་གློ་བུར་དུ་ཆུ་ལོག་དང་
འདམ་རྡོའི་ཆུ་རུད་ཀྱི་གནོད་འཚེ་ཐོན་པར་
ཁ་གཏད་གཅོག་པའི་བཀོད་འདོམས་པུའུ་
ནས་ཤེས་རྟོགས་བྱས་པར་གཞིགས་ན།
ཚེས་4ཉིན་གྱི་ཆུ་ཚོད་14དང་སྐར་མ་30
བར་གནོད་འཚེ་ཐོན་པའི་རྐྱེན་གྱིས་ཀུའུ་ཙི་
གྲོང་རྡལ་རི་ཏི་གྲོང་ཚོའི་མི་6རྐྱེན་ལམ་དུ་
ཤོར་བ་དང་མི་11དང་འབྲེལ་བ་ཆད་པ་
དང་། གཡག་རྔ་ནས་དར་རྩེ་མདོའི་མྱུར་
བགྲོད་གཞུང་ལམ་གྱི་ཕུག་ལམ་བར་གྱི་ཟམ་
པ་བརྡིབས་ནས་རླངས་འཁོར་4དང་ཁྱོན་
མི ་ 11ཟམ ་ པ འི ་ འོ ག ་ ཏུ ་ ལྷུ ང ་ ཡོ ད ་
ཅིང་། དེའི་ཁྲོད་ཀྱི་མི་1བསྐྱབས་ཐུབ་
ནས་སྨན་ཁང་དུ་བསྐྱལ་བ་དང་། མི་2
རྐྱེན་ལམ་དུ་ཤོར་བ། མི་8དང་འབྲེལ་བ་
ཆད་ཡོད་པ་རེད། ནུས་ཤུགས་ཡོད་རྒུས་
ལམ་མྱུར་བཟོ་བྱས་པ་བརྒྱུད། གནོད་
འཚེ་ཕོག་པའི་རྨང་གཞིའི་ས་ཚིགས་7གྱི་
ལམ་ཚང་མ་མྱུར་བཟོ་བྱས་ནས་ཤར་གཏོང་
ཐུབ་པ་དང་། གནོད་འཚེ་ཕོག་པའི་འོད་
སྐུད་སྤྱི་ལེ་15.4མྱུར་བཟོ་བྱས་པས་གནོད་
འཚེ་ཕོག་པའི་ས་ཁོངས་ཀྱི་འཕྲིན་གཏོང་ལ་
ཤུགས་རྐྱེན་ཆེན་པོ་ཐེབས་མེད་པ་རེད།

ཤེས ་རྟོགས་བྱུང ་བར ་གཞིགས་
ན། ས་གནས་དེ་གར་ཁྱོན་མི་1554
དང་། རླངས་འཁོར་དང་ལས་གྲྭའི་སྒྲིག་
ཆས་ཆ་ཚང་311 འཕྲིན་གཏོང་སྒྲིག་
ཆས་ཆ་ཚང་68 རོགས་སྐྱོབ་ཡོ་བྱད་
1500ལྷག ་ཙམ། འཚོལ ་སྐྱོབ ་ཁྱི ་8
ཐད་འཕུར་གནམ་གྲུ་ཡང་གྲས་1 མི་མེད་
གནམ་གྲུ་ཆེ་གྲས་1བཅས་བཏང་ནས་མི་སྣ་
འཚོལ་སྐྱོབ་དང་། སྨན་བཅོས་རོགས་
སྐྱོབ། འགྲིམ་འགྲུལ། གློག་ཤུགས།
འཕྲིན་གཏོང་འགན་ལེན་སོགས་ཀྱི་ལས་
དོན་ནུས་ཤུགས་ཡོད་རྒུས་སྤེལ་ཡོད་པ་རེད།

ས་གནས་དེ་གས་གཅིག་སྡུད་བཀོད་

སྒྲིག་བྱ་ཡུལ་སོཊ་ཀྱི་བྱ་ཐབས་བརྒྱུད། མི་
939གོ་རིམ་ལྡན་པའི་ངང་གནས་སྤོས་
བཀོད་སྒྲིག་བྱས་པ་དང་། ལང་ཀུའུ་གྲོང་
ཚོ་དང་། ཤ་ཝ་སི་ལིས་གཏེར་ཁ། སྡེ་
ཁུལ་གཉིས་པ། གྲོང་ཁྱེར་སློབ་འབྲིང་
དང་པོ་བཅས་བཀོད་སྒྲིག་བྱ་ཡུལ་4ལ་ཆུ་
དང་ ། གློག ཉལ་ཁང་ ། བཟའ་
བཅའ་སོགས་ཀྱི་ཞབས་ཞུ་ཚང་མ་ཐག་
གཅོད་འོས་འཚམ་བྱས་ཡོད་པ་རེད།

དེ་དང་ཆབས་ཅིག་ས་གནས་དེ་གར་
དར་རྩེ་མདོ་གྲོང་ཁྱེར་གྱི་ཚན་ཁག་བཞིའི་
ཁོངས་མིས་གཅིག་གཏད་གཅིག་གི་གནོད་
འཚེ་ཕོག་པའི་མང་ཚོགས་ལ་སེམས་གསོ་
གཏོང་བའི་ལས་ཀའི་ལམ་སྲོལ་བཙུགས་པ་
དང་། རྐྱེན་ལམ་དུ་ཤོར་བའི་མིའི་སྐུ་ཕུང་
ཐག་གཅོད་དང་། ནང་མིར་སྣེ་ལེན།
སེམས་གསོ་གཏོང་བའི་ཇུས་གཞི་བཅས་
ཧུར་ཐག་བཟོས་ཏེ་ངང་རྒྱུད་རིང་པོས་ནང་
མིའི་བསམ་འཆར་དང་རེ་འདུན་གང་ཡིན་
པར་ཉན་ཡོད།

གཞན་ཡང་། འགྲོ་ལམ་མཚམས་
ཆད་ནས་ལུས་པའི་ཡུལ་སྐོར་བ་དང་ཟོག་
འདྲེན་རླངས་འཁོར་གྱི་ཁ་ལོ་བར་དམིགས་
ཏེ། ས་གནས་དེ་གས་110དང་12345
ཡི་སྲིད་དོན་ཞབས་ཞུའི་སྟེགས་བུ་སོགས་
བརྒྱུད། འབྲེལ་ཡོད་རེ་ཞུ་དུས་ཐོག་ཏུ་
བསྡུ་རུབ་དང་ཐག་གཅོད་བྱས་ཡོད།
མིག་སྔར། རང་སྐྱོང་ཁུལ་ཡོངས་སུ་
ཞབས་ཞུའི་ས་ཚིགས་202བཙུགས་ཡོད་
ཅིང་། རིག་གནས་ཡུལ་སྐོར་གྱི་དང་
བླངས་པ་མི་ཐེངས་1602བཏང་ནས་ཡུལ་
སྐོར ་བ ་མི ་ཐེངས ་6456ལ་ཞབས ་ཞུ ་
བསྒྲུབས་པ་དང་། དར་རྩེ་མདོ་གྲོང་ཁྱེར་
དང་ལྕགས་ཟམ་ཁ་རྫོང་དུ་ཟོག་འདྲེན་
རླངས་འཁོར་གྱི་ཁ་ལོ་བའི་ཞབས་ཞུ་ས་
ཚིགས་8བཙུགས་པར་མ་ཟད། དོན་
དངོས་དང་ཟུང་འབྲེལ་བྱས་ནས་གནས་
སྐབས ་ཀྱི ་ཞབས ་ཞུའི ་ས ་ཚིགས ་ཀྱང ་
འཛུགས་བཞིན་ཡོད་པ་རེད།

（བྱང་ཆུབ་ཆོས་སྒྲོན་གྱིས་སྒྱུར་ཞུས་
བྱས）

སི་ཁྲོན་དར་རྩེ་མདོར་ཆུ་ལོག་དང་འདམ་རྡོའི་ཆུ་
རུད་ཀྱི་གནོད་འཚེ་ཐོན་པའི་རྐྱེན་གྱིས་མི་8རྐྱེན་
ལམ་དུ་ཤོར་བ་དང་མི་19དང་འབྲེལ་བ་ཆད་པ།

（པར་ངོས་དང་པོར་མཐུད）ཕྱི་ཕྱོགས་
ཉོ་ཚོང་གི་རོགས་སྐྱོར་འཕེལ་རྒྱས་སྲིད་
ཇུས་བཟོས་ཏེ། འགག་སྒོ་ལས་ཁུངས་
དང ་འཐབ ་ཇུས ་མཉམ ་ལས ་ཀྱི ་གྲོས ་
མཐུན་བཞག་ནས་རྒྱལ་མཚམས་སྒྲོལ་བའི་
གློག་རྡུལ་ཚོང་དོན་གྱི་ཕྱི་རྒྱལ་མཛོད་ཁང་
ཐོག་མ་བསྐྲུན་ཏེ་བེད་སྤྱོད་བཏང་ནས་
ལྗོངས ་ཡོངས ་ཀྱི ་རྒྱལ ་ཁབ ་རིམ ་པའི ་
དཔལ་འབྱོར་ལག་རྩལ་གསར་སྤེལ་ཁུལ་
གཅིག་པུ་དང་། རྒྱལ་ཁབ་རྒྱལ་མཚམས་
སྒྲོལ ་བའི ་གློག ་རྡུལ ་ཚོང ་དོན ་ཕྱོགས ་
བསྡུས་ཚོད་ལྟ་ཁུལ། རྒྱལ་ཁབ་རིམ་པའི་
ཕྱི་ཕྱོགས་ཉོ་ཚོང་ཕྱོགས་སྒྱུར་རིམ་སྤོར་
རྟེན་གཞི་བཅས་རྩེར་སོན་སྒོ་བྱང་གསུམ་
ཐོབ་ཡོད། བོད་ལ་མ་དངུལ་འཇོག་པར་
ཐོག་མར་ལྷ་ས་འདེམས་དགོས། ལྷ་སས་
ལྷག་བསམ་ཟོལ་མེད་ངང་འཛམ་གླིང་
ཡོངས་ཀྱི ་མཛའ་གྲོགས་མི ་སྣ ་ལྷ ་སར་
གདན་འདྲེན་ཞུས་པ་དང་། ལྷ་སར་
རྒྱུས་ལོན། ལྷ་སར་མ་འཇོག་བཅས་བྱས་
ཏེ། སྒོ་དབྱེའི་འཕེལ་རྒྱས་ཀྱི་ཞོ་སྟོན་ལ་
མཉམ་སྤྱོད་བྱེད་པ་དང་། འཕེལ་རྒྱས་
ཀྱི་བྱ་སྤྱོད་གཟབ་རྒྱས་ལ་ཐུན་མོང་ཐོག་
གཞོགས་འདེགས་བྱེད་པ། མཛེས་སྡུག་
ལྡན་པའི་འབྱུང་འགྱུར་གཉིས་ཕན་བཅས་
ཡོང་བར་བྱེད་ཀྱི་ཡོད།

ནཱ་ཝ་ལ་ཅེ·ཏ་ཁར་གྱིས་ཤིས་ཚིག་
གསུང་སྐབས། ཁོང་གིས་ནེ་པ་ལ་སྲིད་
གཞུང ་གི ་ཚབ ་ཞུས ་ནས ་གཙོ ་གཉེར ་
ཕྱོགས་ཀྱིས་ནེ་པ་ལའི་ཁེ་ལས་འགྲེམས་
ཚོགས་ནང་གདན་ཞུ་བྱས་པར་ཐུགས་རྗེ་
ཆེ་ཞུས་པ་རེད། ཁོང་གིས་གསུངས་
དོན། ནེ་པ་ལ་དང་ཀྲུང་གོའི་མཛའ་
གྲོགས ་ཀྱི ་ལོ ་རྒྱུས ་ཡུན ་རིང ་ལྡན ་པ ་
དང་། རྒྱལ་ཁབ་གཉིས་ནི་ཁྱིམ་མཚེས་
ཡག ་པོ ་དང ་ ། གྲོགས ་པོ ་ཡག ་པོ །
རོགས་ཟླ་ཡག་པོ་བཅས་ཡིན། ཀ་ཏ་
མན་རྡུ་དང་ལྷ་ས་གྲོང་ཁྱེར་ནི་མཛའ་
གྲོགས་ཀྱི ་གྲོང ་ཁྱེར ་ཡིན། ནེ ་པ ་ལ ་
ཕྱོགས་ཀྱིས་ལྷ་ས་གྲོང་ཁྱེར་དང་སྤེལ་རེས་

དང་མཉམ་ལས་བྱ་རྒྱུར་མཐོང་ཆེན་བྱེད་
ཀྱི ་ཡོད། ལྷ ་ས ་གྲོང ་ཁྱེར ་གྱི ་དཔལ་
འབྱོར་དང་སྤྱི་ཚོགས་འཕེལ་རྒྱས་ལ་སློབ་
སྦྱོང་དང་དཔྱད་གཞིར་འཛིན་རིན་ཡོད་
པའི ་ཉམས་མྱོང་མང ་པོ ་འདུག ད་
ཐེངས་ཀྱི་འགྲེམས་ཚོགས་གོ་སྐབས་སུ་
བྱས་ནས་ལྷ་ས་གྲོང་ཁྱེར་དང་རིག་གནས་
ཡུལ་སྐོར་སོགས་ཐད་ཀྱི་སྤེལ་རེས་མཉམ་
ལས་ལ་སྔར་བས་ཤུགས་སྣོན་བརྒྱབ་སྟེ་
ཐུན་མོང་ཐོག་འཕེལ་རྒྱས་ཡོང་བའི་རེ་
སྒུག་བྱེད་ཀྱི་ཡོད།

འགོ་ཚུགས་མཛད་སྒོའི་ཐོག ད་
དུང་ལྷ་ས་གྲོང་ཁྱེར་གྱི་ཚོང་འགུགས་མ་
འདྲེན ་ གྱི ་ འོས ་ སྦྱོར ་ བྱས ་ པ ་ དང ་ །
མཛད་སྒོར་ཞུགས་པའི་འགོ་ཁྲིད་ཀྱིས་
ཐུན་མོང་ཐོག་2024ལོའི་ལྷ་སའི་ནང་
འདྲེན་ཚོང་ཟོག་འགྲེམས་ཚོགས་འགོ་
ཚུགས ་པ ་ཁྱབ ་བསྒྲགས་བྱས ་པ ་དང ་
འབྲེལ་འགྲེམས་ཁང་ཁག་ལ་སྐོར་ཞིབ་
ཀྱང་གནང་བ་རེད།

རང་སྐྱོང་ལྗོངས་སྲིད་གཞུང་གཞུང་
དོན་ཐིང་དང་། རང་སྐྱོང་ལྗོངས་ཚོང་
དོན་ཐིང་། རང་སྐྱོང་ལྗོངས་མ་འཇོག་
སྐུལ་སྤེལ་ཅུས། རང་སྐྱོང་ལྗོངས་རིག་
གནས་དང་ཡུལ་སྐོར་ཐིང་། རང་སྐྱོང་
ལྗོངས་ཕྱི་དོན་གཞུང་དོན་ཁང་། རང་
སྐྱོང་ལྗོངས་སྤྱི་བདེ་ཐིང་རྒྱལ་མཚམས་
འཛུལ་གྲོལ་དོ་དམ་སྤྱི་ཁྱབ་རུ་ཁག ལྷ་
སའི་འགག་སྒོའི་འགན་འཁུར་བློ་མཐུན་
གཙོ་བོ་དང་། དེ་བཞིན་གྲོང་ཁྱེར་གྱི་
འགོ ་ཁྲིད ་ཧོ ་ཕུང ་དང ་ ། ཕན ་ཝུན ་
ཆིང་། ལིའུ་ལེང་བཅས་དང་། དེ་
བཞིན ་རྒྱལ ་ཁབ ་ཕྱི ་ནང ་གི ་འགྲེམས་
ཚོགས་ནང་ཞུགས་མཁན་གྱི་ཚོང་པའི་
འཐུས་མི་དང་གྲོང་ཁྱེར་ཐད་གཏོགས་
ཚན་པ་ཁག རྫོང（ཆུས）ཁག ནུས་
པའི་གླིང་ཁུལ་བཅས་ཀྱི་འགན་འཁུར་བློ་
མཐུན ་གཙོ ་བོ ་མཛད ་སྒོར ་ཞུགས ་པ ་
རེད།

（པདྨ་རྒྱལ་གྱིས་སྒྱུར་ཞུས་བྱས）

（པར་ངོས་དང་པོར་མཐུད）ཕྱི་རྒྱལ་གྱི་མ་དངུལ་འགུག་
ཤུགས་ཆེ་རུ་གཏོང་ཆེད། བཅའ་སྡོད་ཕྱི་རྒྱལ་གྱི་མ་
དངུལ་ཁེ་ལས་དང་པོར་བརྒྱུད་རིམ་ཧྲིལ་པོའི་རྒྱུ་རྐྱེན་གཙོ་
བོའི་ཞབས་ཞུ་ཐོབ་རྒྱུ་ཡིན་པ་རེད།

མ་ལེ་ཞི་ཡའི་རྒྱུད་གཅིག་ལམ་གཅིག་ཨུ་ལྷན་གྱི་
ཚོགས་གཙོ་གཞོན་པ་ཝུའུ་དབྱི་ཧྲེང་གིས་ད་ཐེངས་ང་ཚོས་
མ་ལེ་ཞི་ཡའི་ཚོགས་པ་ཁྲིད་དེ་ལྷ་སར་འགྲེམས་སྟོན་ནང་
ཞུགས་ཐེངས་དང་པོ་ཡིན། ངའི་བསམ་པར་ད་ཐེངས་མ་
འཇོག་ལ་སྐུལ་འདེད་གཏོང་བའི་མཉམ་ལས་སྒྲོམ་གཞིའི་
གྲོས་མཐུན་བཞག་པ་ནི་འགོ་ཚུགས་ཡག་པོ་ཞིག་རེད།
ང་ཚོ་ཕྱོགས་གཉིས་པོས་འདྲ་མཉམ་གཉིས་ཕན་དང་།
ཁ་དན་ཚིག་གནས་དང་རོགས་རེས། ལེགས་ཆ་གསབ་
རེས་བཅས་ཀྱི་རྩ་དོན་འོག་འགྲོ་འོང་ལ་ཤུགས་སྣོན་རྒྱག་པ་
དང་། དགེ་སྤེལ་སྐྱོན་གསབ་བཅས་བྱས་ནས་ཕྱོགས་

གཉིས་པོའི་སྤེལ་རེས་དང་མཉམ་ལས་ལ་སྐུལ་འདེད་
གཏོང་རྒྱུའི་རེ་བ་ཡོད་ཅེས་བཤད།

འདི་ལོའི་ཟླ་6པར། ལྷ་ས་གྲོང་ཁྱེར་མ་འཇོག་
སྐུལ་སྤེལ་ཅུས་བཙུགས་པ་ནས་བཟུང་། ཅུས་ཏང་ཙུའུ་
ཡིས་ཚང་དགོས་པ་གསུམ་དང་ཕན་འདོགས་པ་གཅིག་
མཐའ་འཁྱོངས་བྱས་ནས་ཚོང་འགུགས་དང་། ཞབས་
ཞུ། ཚོང་གཉེར་གྱི་ཁོར་ཡུག་ལེགས་སུ་གཏོང་བ་བཅས་
ཀྱི་ལས་དོན་ཁག་གཏན་འཁེལ་ལེགས་པོ་བྱས་པ་དང་ལྷ་
སའི་ཕྱི་ཕྱོགས་སྒོ་དབྱེའི་ཐད་འབད་བརྩོན་ཆེན་པོ་བྱས་
ནས་ལྷ་སའི་མ་འཇོག་སྐུལ་སྤེལ་ལས་དོན་ལ་ཕྱོགས་ཡོངས་
ནས་སྐུལ་འདེད་བཏང་ཡོད། ད་ཐེངས་གན་རྒྱ་བཞག་པ་
དེས་ཕྱོགས་གཉིས་པོའི་འབྱུང་འགྱུར་གྱི་མཉམ་ལས་ལ་
རྨང་གཞི་བརྟན་པོ་ཞིག་བཏིང་པར་མ་ཟད། ཕྱི་རྒྱལ་གྱི་
མ་འཇོག་ཁེ་ལས་ཀྱིས་ལྷ་ས་གྲོང་ཁྱེར་གྱི་མ་འཇོག་ཁོར་

ཡུག་ལ་ཁས་ལེན་དང་ཡིད་ཆེས་བྱེད་པ་ཡང་གང་ལེགས་
མཚོན་པ་དང་། ཕྱི་ཕྱོགས་ལ་ལྷ་སའི་སྒོ་དབྱེའི་མཉམ་
ལས་ཀྱི་དགེ་མཚན་ལྡན་པའི་བརྡ་རྟགས་སྔར་བས་བརྒྱུད་
སྤྲོད་བྱས་ཡོད་པ་རེད།

ལྷ་ས་གྲོང་ཁྱེར་མ་འཇོག་སྐུལ་སྤེལ་ཅུས་ཀྱི་ཅུས་ཀྲང་
གཞོན་པ་ཏེང་ཧུང་གིས་སླད་ཕྱིན་ང་ཚོས་མཉམ་ལས་དང་
སྤེལ་རེས་ཀྱི་ལས་སྟེགས་ཧུར་ཐག་བཏོད་ནས་ཕྱི་རྒྱལ་གྱི་མ་
འཇོག་ཁེ་ལས་དེ་བས་མང་བས་མ་རྩ་འཇོག་རྒྱུར་ཡིད་
དབང་བཀུག་སྟེ་བོད་ལ་མ་རྩ་འཇོག་པར་ལྷ་ས་འདི་ཉིད་
གདམ་ག་བྱ་ཡུལ་དང་པོ་ཡིན་པའི་སྤུས་རྟགས་ཀྱི་ཕན་
འབྲས་མུ་མཐུད་ཆེ་རུ་བཏང་སྟེ་ལྷ་སའི་དཔལ་འབྱོར་དང་
སྤྱི་ཚོགས་སྤུས་ཚད་མཐོ་བའི་འཕེལ་རྒྱས་ལ་སྐུལ་འདེད་
གཏོང་རྒྱུ་ཡིན་ཞེས་ངོ་སྤྲོད་བྱས་པ་རེད།

（བསྟན་རྡོར་གྱིས་སྒྱུར་ཞུས་བྱས）

ལྷ་ས་གྲོང་ཁྱེར་མ་འཇོག་སྐུལ་སྤེལ་ཅུས་ཀྱིས་ནེ་པ་ལ་དང་མ་ལེ་ཞི་ཡ་དབར་མཉམ་ལས་གྲོས་མཐུན་བཞག་པ།


